
22-01-        ΕΣΠΕΡΙΝΟΣ 

†  Μνήμη τοῦ Ἁγίου Ὁσιομάρτυρος 

Ἀναστασίου τοῦ Πέρσου 

ΕΝ Τῼ ΕΣΠΕΡΙΝῼ 

ΙΕΡΕΥΣ: Εὐλογητὸς ὁ Θεὸς 
ἡμῶν, πάντοτε, νῦν, καὶ ἀεί, καὶ εἰς 
τοὺς αἰῶνας τῶν αἰώνων. 

ΑΝΑΓΝΩΣΤΗΣ: Ἀμήν. 

Δεῦτε, προσκυνήσωμεν καὶ 
προσπέσωμεν τῷ βασιλεῖ ἡμῶν 
Θεῷ. 

Δεῦτε, προσκυνήσωμεν καὶ 
προσπέσωμεν Χριστῷ, τῷ βασιλεῖ 
ἡμῶν Θεῷ. 

Δεῦτε, προσκυνήσωμεν καὶ 
προσπέσωμεν αὐτῷ Χριστῷ, τῷ 
βασιλεῖ καὶ Θεῷ ἡμῶν.  

Ψαλμὸς ργ΄ (103). 

Εὐλόγει ἡ ψυχή μου, τὸν Κύριον, 
Κύριε ὁ Θεός μου ἐμεγαλύνθης 
σφόδρα. 

Ἐξομολόγησιν καὶ μεγαλο-
πρέπειαν ἐνεδύσω, ἀναβαλλόμενος 

φῶς ὡς ἱμάτιον. 

Ἐκτείνων τὸν οὐρανὸν ὡσεὶ 
δέῤῥιν, ὁ στεγάζων ἐν ὕδασιν τὰ 
ὑπερῷα αὐτοῦ. 

Ὁ τιθεὶς νέφη τὴν ἐπίβασιν 
αὐτοῦ, ὁ περιπατῶν ἐπὶ πτερύγων 
ἀνέμων. 

Ὁ ποιῶν τοὺς Ἀγγέλους αὐτοῦ 
πνεύματα, καὶ τοὺς λειτουργοὺς 
αὐτοῦ πυρὸς φλόγα. 

Ὁ θεμελιῶν τὴν γῆν ἐπὶ τὴν 
ἀσφάλειαν αὐτῆς, οὐ κλιθήσεται 

εἰς τὸν αἰῶνα τοῦ αἰῶνος. 

Ἄβυσσος ὡς ἱμάτιον τὸ περι-
βόλαιον αὐτοῦ, ἐπὶ τῶν ὀρέων 
στήσονται ὕδατα. 

Ἀπὸ ἐπιτιμήσεώς σου φεύξο-
νται, ἀπὸ φωνῆς βροντῆς σου δει-
λιάσουσιν. 

Ἀναβαίνουσιν ὄρη, καὶ κατα-
βαίνουσι πεδία εἰς τὸν τόπον, ὃν 
ἐθεμελίωσας αὐτά. 

Ὅριον ἔθου, ὃ οὐ παρελεύσο-
νται, οὐδὲ ἐπιστρέψουσι καλύψαι 
τὴν γῆν. 

Ὁ ἐξαποστέλλων πηγὰς ἐν 
φάραγξιν, ἀναμέσον τῶν ὀρέων 
διελεύσονται ὕδατα.       

Ποτιοῦσι πάντα τὰ θηρία τοῦ 
ἀγροῦ, προσδέξονται ὄναγροι εἰς 
δίψαν αὐτῶν. 

Ἐπ’ αὐτὰ τὰ πετεινὰ τοῦ οὐρα-
νοῦ κατασκηνώσει ἐκ μέσου τῶν 
πετρῶν δώσουσι φωνήν. 

Ποτίζων ὄρη ἐκ τῶν ὑπερώων 
αὐτοῦ ἀπὸ καρποῦ τῶν ἔργων σου 
χορτασθήσεται ἡ γῆ. 

Ὁ ἐξανατέλλων χόρτον τοῖς 
κτήνεσι, καὶ χλόην τῇ δουλείᾳ τῶν 
ἀνθρώπων. 

Τοῦ ἐξαγαγεῖν ἄρτον ἐκ τῆς γῆς 
καὶ οἶνος εὐφραίνει καρδίαν 
ἀνθρώπου. 

Τοῦ ἱλαρῦναι πρόσωπον ἐν 
ἐλαίῳ καὶ ἄρτος καρδίαν 
ἀνθρώπου στηρίζει. 

Χορτασθήσονται τὰ ξύλα τοῦ 
πεδίου, αἱ κέδροι τοῦ Λιβάνου, ἃς 
ἐφύτευσας. 

Ἐκεῖ στρουθία ἐννοσσεύσουσι, 
τοῦ ἐρωδιοῦ ἡ κατοικία ἡγεῖται 
αὐτῶν. 

Ὄρη τὰ ὑψηλὰ ταῖς ἐλάφοις, 
πέτρα καταφυγὴ τοῖς λαγῳοῖς. 

Ἐποίησε σελήνην εἰς καιρούς ὁ 
ἥλιος ἔγνω τὴν δύσιν αὐτοῦ. 

Ἔθου σκότος, καὶ ἐγένετο νύξ 
ἐν αὐτῇ διελεύσονται πάντα τὰ θη-
ρία τοῦ δρυμοῦ. 

Σκύμνοι ὠρυόμενοι τοῦ 
ἁρπᾶσαι, καὶ ζητῆσαι παρὰ τῷ 
Θεῷ βρῶσιν αὐτοῖς. 

Ἀνέτειλεν ὁ ἥλιος, καὶ συνήχθη-
σαν, καὶ εἰς τὰς μάνδρας αὐτῶν 
κοιτασθήσονται. 

Ἐξελεύσεται ἄνθρωπος ἐπὶ τὸ 
ἔργον αὐτοῦ, καὶ ἐπὶ τὴν ἐργασίαν 
αὐτοῦ ἕως ἑσπέρας. 

Ὡς ἐμεγαλύνθη τὰ ἔργα σου, 
Κύριε, πάντα ἐν σοφίᾳ ἐποίησας, 

ἐπληρώθη ἡ γῆ τῆς κτίσεώς σου. 

Αὕτη ἡ θάλασσα ἡ μεγάλη καὶ 
εὐρύχωρος, ἐκεῖ ἑρπετὰ ὧν οὐκ 
ἔστιν ἀριθμός, ζῷα μικρὰ μετὰ 
μεγάλων. 

Ἐκεῖ πλοῖα διαπορεύονται, 
δράκων οὗτος, ὃν ἔπλασας 
ἐμπαίζειν αὐτῇ. 

Πάντα πρὸς σὲ προσδοκῶσι, 
δοῦναι τὴν τροφὴν αὐτῶν  εἰς 
εὔκαιρον δόντος σου αὐτοῖς συλ-
λέξουσιν. 

Ἀνοίξαντός σου τὴν χεῖρα, τὰ 
σύμπαντα πλησθήσονται χρη-
στότητος ἀποστρέψαντος δέ σου 

τὸ πρόσωπον, ταραχθήσονται. 

Ἀντανελεῖς τὸ πνεῦμα αὐτῶν, 
καὶ ἐκλείψουσι, καὶ εἰς τὸν χοῦν 
αὐτῶν ἐπιστρέψουσιν. 

Ἐξαποστελεῖς τὸ πνεῦμα σου, 
καὶ κτισθήσονται, καὶ ἀνακαινιεῖς 
τὸ πρόσωπον τῆς γῆς. 

Ἤτω ἡ δόξα Κυρίου εἰς τοὺς 
αἰῶνας εὐφρανθήσεται Κύριος ἐπὶ 
τοῖς ἔργοις αὐτοῦ. 

Ὁ ἐπιβλέπων ἐπὶ τὴν γῆν, καὶ 

ποιῶν αὐτὴν τρέμειν ὁ ἁπτόμενος 
τῶν ὀρέων, καὶ καπνίζονται. 

ᾌσω τῷ Κυρίῳ ἐν τῇ ζωῇ μου, 
ψαλῶ τῷ Θεῷ μου ἕως ὑπάρχω. 

Ἠδυνθείη αὐτῷ ἡ διαλογή μου, 
ἐγὼ δὲ εὐφρανθήσομαι ἐπὶ τῷ 

Κυρίῳ. 

Ἐκλείποιεν ἁμαρτωλοὶ ἀπὸ τῆς 
γῆς, καὶ ἄνομοι, ὥστε μὴ ὑπάρχειν 
αὐτούς.  

Εὐλόγει, ἡ ψυχή μου, τὸν 
Κύριον.Καὶ πάλιν· 

Ὁ ἥλιος ἔγνω τὴν δύσιν αὐτοῦ 
ἔθου σκότος, καὶ ἐγένετο νύξ. 

Ὡς ἐμεγαλύνθη τὰ ἔργα σου, 
Κύριε πάντα ἐν σοφίᾳ ἐποίησας. 

 Δόξα... Καὶ νῦν... Ἀλληλούϊα, 
Ἀλληλούϊα, Ἀλληλούϊα. Δόξα σοι ὁ 
Θεός (ἐκ γ΄). 

Ἡ ἐλπὶς ἡμῶν, Κύριε, δόξα σοι. 

ΔΙΑΚΟΝΟΣ: Ἐν εἰρήνῃ τοῦ 
Κυρίου δεηθῶμεν. 

ΧΟΡΟΣ: Κύριε, ἐλέησον.  

[καὶ μετὰ ἀπὸ κάθε αἴτηση] 

Ὑπὲρ τῆς ἄνωθεν εἰρήνης, καὶ 
τῆς σωτηρίας τῶν ψυχῶν ἡμῶν, τοῦ 
Κυρίου δεηθῶμεν. 

Ὑπὲρ τῆς εἰρήνης τοῦ σύμπα-
ντος κόσμου, εὐσταθείας τῶν 
ἁγίων τοῦ Θεοῦ Ἐκκλησιῶν, καὶ 
τῆς τῶν πάντων ἑνώσεως, τοῦ 

Κυρίου δεηθῶμεν.  

Ὑπὲρ τοῦ ἁγίου οἴκου τούτου, 
καὶ τῶν μετὰ πίστεως, εὐλαβείας, 
καὶ φόβου Θεοῦ εἰσιόντων ἐν 
αὐτῷ, τοῦ Κυρίου δεηθῶμεν. 

Ὑπὲρ τῶν εὐσεβῶν καὶ ὀρθο-
δόξων χριστιανῶν, τοῦ Κυρίου δε-
ηθῶμεν. 

Ὑπὲρ τοῦ πατρός καὶ Ἀρχιεπι-
σκόπου ἡμῶν (......), τοῦ τιμίου 
πρεσβυτερίου, τῆς ἐν Χριστῷ δια-
κονίας, παντός τοῦ Κλήρου καὶ τοῦ 
Λαοῦ, τοῦ Κυρίου δεηθῶμεν.  

Ὑπὲρ τοῦ εὐσεβοῦς ἡμῶν 
Ἔθνους, πάσης Ἀρχῆς καὶ 
Ἐξουσίας ἐν αὐτῷ, τοῦ κατὰ ξηρὰν 
θάλασσαν καὶ ἀέρα φιλοχρίστου 

ἡμῶν στρατοῦ, τοῦ Κυρίου δε-
ηθῶμεν. 

Ὑπὲρ τῆς πόλεως (Μονῆς, Κώ-
μης) ταύτης, πάσης πόλεως καὶ 
χώρας καὶ τῶν πίστει οἰκούντων ἐν 
αὐταῖς, τοῦ Κυρίου δεηθῶμεν. 

Ὑπὲρ εὐκρασίας ἀέρων, 
εὐφορίας τῶν καρπῶν τῆς γῆς καὶ 
καιρῶν εἰρηνικῶν, τοῦ Κυρίου δε-
ηθῶμεν. 

Ὑπὲρ πλεόντων, ὁδοιπο-
ρούντων, νοσούντων, καμνόντων, 
αἰχμαλώτων καὶ τῆς σωτηρίας 
αὐτῶν, τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ 
πάσης θλίψεως, ὀργῆς, κινδύνου 
καὶ ἀνάγκης, τοῦ Κυρίου δε-
ηθῶμεν. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 

χάριτι. 

Τῆς Παναγίας, ἀχράντου, ὑπε-
ρευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν, Χριστῷ τῷ Θεῷ παρα-
θώμεθα. 

ΧΟΡΟΣ: Σοὶ, Κύριε. 

ΙΕΡΕΥΣ: Ὅτι πρέπει σοι, πᾶσα 

δόξα, τιμὴ καὶ προσκύνησις, τῷ 
Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

ΧΟΡΟΣ:  Ἀμήν. Ψαλμὸς 140 

Ἦχος δ΄  

Κύριε ἐκέκραξα πρὸς σέ, 
εἰσάκουσόν μου, εἰσάκουσόν μου, 
Κύριε. Κύριε, ἐκέκραξα πρὸς σέ, 
εἰσάκουσόν μου πρόσχες τῇ φωνῇ 
τῆς δεήσεώς μου, ἐν τῷ κεκραγέναι 
με πρὸς σὲ εἰσάκουσόν μου, Κύριε. 

Κατευθυνθήτω ἡ προσευχή μου, 
ὡς θυμίαμα ἐνώπιόν σου, ἔπαρσις 
τῶν χειρῶν μου θυσία ἑσπερινὴ 
εἰσάκουσόν μου, Κύριε. 

Εἶτα  ἱστῶμεν στίχους ς΄ καί ψάλλομεν 

τά παρόντα  

Στιχηρά Προσόμοια τοῦ Ἁγίου· 

Ἦχος δ΄. Ὡς γενναῖον ἐν Μάρτυσιν. 

Στίχ.Ἐὰν ἀνομίας παρατηρή-

σῃς, Κύριε, Κύριε τὶς ὑποστήσεται; 
ὅτι παρὰ σοὶ ὁ ἱλασμὸς ἐστιν.  

Πολυτρόποις κολάσεσιν, ἀν-
δρικῶς συνομίλησας, τοῦ ἐχθροῦ 

τήν ἔπαρσιν κατεπάτησας, ὁμο-
λογῶν Ἀναστάσιε, τυράννων ἐνώ-
πιον, τόν ὀφθέντα δι’ ἡμᾶς, ἐν πα-
χύτητι σώματος, καί τά ἄχραντα, 
ὑπομείναντα πάθη ἐκουσίως, καί 
πηγάσαντα τῷ κόσμῳ, τόν ἱλασμόν 
καί τό ἔλεος. 

Στίχ. Ἕνεκεν τοῦ ὀνόματός σου 

ὑπέμεινά σε, Κύριε, ὑπέμεινεν ἡ 
ψυχή μου εἰς τὸν λόγον σου, ἤλπι-
σεν ἡ ψυχή μου ἐπὶ τὸν Κύριον.  

Εὐσεβείᾳ πυρούμενος καί ἀθλή-
σει κοσμούμενος, καί ἀνδρείᾳ 
Ὅσιε Ἀναστάσιε· οὐρανοχάλκευ-
τος γέγονας, ἀοίδιμε μάχαιρα, τῶν 

Περσῶν τάς δυσμενεῖς, ἀφανίσασα 
φάλαγγας· ὅθεν σήμερον, τήν φω-

σφόρον ἐκ πόθου καί Ἁγίαν, ἑορ-
τάζομέν σου μνήμην, κλέος Μαρτύ-
ρων καί καύχημα. 

Στίχ. Ἀπὸ φυλακῆς πρωΐας 

μέχρι νυκτός, ἀπὸ φυλακῆς 
πρωΐας, ἐλπισάτω Ἰσραὴλ ἐπὶ τὸν 
Κύριον.  

Ὡμοτάτως ξεόμενος, καί πλευ-
ράς ὀρυττόμενος, οὐκ ἐξηρνήσω τό 
ὄνομα, Χριστοῦ τό σεβάσμιον· 
Ἀναστάσιε σοφέ, Ἐκκλησίας 
εὐπρέπεια· διά ταῦτα σε, ἐν αἰνέ-
σει τιμῶμεν, τήν Ἁγίαν ἑορτάζο-
ντές σου μνήμην, Ὁσιομάρτυς μα-
κάριε. 

Ἕτερα. Ἦχος δ΄. Ἔδωκας σημείωσιν. 

Στίχ. Ὅτι παρὰ τῷ Κυρίῳ τὸ 

ἔλεος καὶ πολλὴ παρ' αὐτῷ λύτρω-
σις· καὶ αὐτὸς λυτρώσεται τὸν 
Ἰσραὴλ ἐκ πασῶν τῶν ἀνομιῶν 
αὐτοῦ.  

Ἄθλησιν ἐπόθησας, πολλάς βα-
σάνους πανένδοξε, στεῤῥῶς ἐκαρ-
τέρησας· ἐντεῦθεν πρός ἄπονον, 
μετετέθης λῆξιν καί ἄδυτον φέγ-

γος, και φανοτάτην χαρμονήν, καί 
δι’ αἰῶνος θείαν ἀπόλαυσιν· διό σέ 
μακαρίζομεν, καί τήν Ἁγίαν σου 
σήμερον, ἐκτελοῦμεν πανήγυριν, 
Ἀναστάσιε Ὅσιε. 

Στίχ. Αἰνεῖτε τὸν Κύριον πάντα 

τὰ ἔθνη, ἐπαινέσατε αὐτὸν πάντες 
οἱ λαοί.  

Ἄνθος ὡραιότατον, ἐν τῷ 
λειμῶνι ἐξήνθησας, ἔνδοξε Ὁσιο-
μάρτυς, τοῦ Πνεύματος ἐκπέμπων, 
θείαν εὐωδίαν, καί τάς διανοίας, 

εὐωδιάζεις τῶν πιστῶς καί ἐτη-
σίως τήν μνήμην τιμώντων σου, 

τούς ἄθλους, τά παλαίματα, τήν 
μακαρίαν τελείωσιν, διά σοῦ φῶς 
ἀνέσπερον, Ἀναστάσιε δέχονται. 

Στίχ. Ὅτι ἐκραταιώθη τὸ ἔλεος 

αὐτοῦ ἐφ' ἡμᾶς, καὶ ἡ ἀλήθεια τοῦ 
Κυρίου μένει εἰς τὸν αἰῶνα.  

Ἄπειρος καί ἄφραστος, τῶν 
σῶν θαυμάτων ἡ δύναμις, Ἄναστά-
σιε Ὅσιε, Χριστόν γάρ ἐκήρυξας, 
ἐξ ὅλης καρδίας, καί ὡς Ἀθλοφό-
ρος, τῶν αἰκισμῶν και τοῦ πυρός, 

καί τῶν βασάνων καταπεφρόνη-
κας, διό σέ καρτερόψυχε, τῶν 
οὐρανίων ὁ Κύριος, πολιστήν κα-
τηξίωσαι, ὁ Σωτῆρ τῶν ψυχῶν 
ἡμῶν. 

Δόξα. Ἦχος πλ. β΄. 

Σήμερον συγκαλεῖται ἡμᾶς 
ἀδελφοί, ἡ ἐτήσιος μνήμη τοῦ ἐνδό-
ξου Ἀθλοφόρου Χριστοῦ τοῦ Θεοῦ 
ἡμῶν, Ἀναστασίου τοῦ Ὁσιομάρ-
τυρος. Δεῦτε οὖν ὕμνοις πνευματι-
κοῖς, τήν λαμπράν αὐτοῦ καταστέ-

φοντες ἄθλησιν, ἐκβοήσωμεν· Χαί-
ροις ὁ τόν βίον σου ἐν ὁσιότητι καί 
δικαιοσύνη ἀνύσας· Χαίροις ὁ τόν 
Υἱόν τοῦ Θεοῦ, λαμπρᾷ τῇ φωνῇ 
ἐνώπιον τῶν ἀθέων ἀνακηρύξας· 
Χαίροις ὁ τό μαρτύριον ὑπέρ τοῦ 
ὀνόματος τοῦ Δεσπότου Χριστοῦ 
δεξάμενος, καί οὐρανῶν πολίτης 

γενόμενος, καί συμβασιλεύεις 
αὐτῷ, ὅν καθικέτευε, Ὁσίων καί 
Μαρτύρων ἐγκαλλώπισμα, σω-
θῆναι τάς ψυχάς ἡμῶν. 

Καί νῦν. Θεοτοκίον. 

Τίς μή μακαρίσει σε, Παναγία 
Παρθένε; τίς μή ἀνυμνήσει σου τόν 

ἀλόχευτον τόκον; ὁ γάρ ἀχρόνως 
ἐκ Πατρός ἐκλάμψας Υἱός μονογε-

νής, ὁ αὐτός ἐκ σοῦ τῆς Ἁγνῆς 
προῆλθεν, ἀφράστως σαρκωθείς, 
φύσει Θεός ὑπάρχων, καί φύσει 
γενόμενος ἄνθρωπος δι’ ἡμᾶς· οὐκ 
εἰς δυάδα προσώπων τεμνόμενος, 
ἀλλ’ ἐν δυάδι φύσεων, ἀσυγχύτως 
γνωριζόμενος. Αὐτόν ἱκέτευε, σε-
μνή Παμμακάριστε, ἐλεηθῆναι τάς 

ψυχάς ἡμῶν. 
Εἴσοδος. 

ΔΙΑΚΟΝΟΣ: Σοφία Ὀρθοί ! 

Καί  ὁ χορός ψάλλει τὸ· 

Φῶς ἱλαρὸν ἁγίας δόξης, 
ἀθανάτου Πατρός, οὐρανίου, 
ἁγίου, μάκαρος, Ἰησοῦ Χριστέ, 
ἐλθόντες ἐπὶ τὴν ἡλίου δύσιν, 
ἰδόντες φῶς ἑσπερινόν, ὑμνοῦμεν 
Πατέρα, Υἱόν, καὶ ἅγιον Πνεῦμα 
Θεόν. Ἄξιόν σε ἐν πᾶσι καιροῖς, 
ὑμνεῖσθαι φωναῖς αἰσίαις, Υἱὲ 
Θεοῦ, ζωὴν ὁ διδούς, Διὸ ὁ κόσμος 

σὲ δοξάζει.  

Ἑσπέρας προκείμενον. 
 
 
 

Τῇ Κυριακῇ ἑσπέρας  

Ἦχος πλ. δ' 

Ἰδοὺ δὴ εὐλογεῖτε τὸν Κύριον, 
πάντες οἱ δοῦλοι Κυρίου. (Δὶς) 

Στίχ. Οἱ ἑστῶτες ἐν οἴκῳ 

Κυρίου, ἐν αὐλαῖς οἴκου Θεοῦ 
ἡμῶν.  

Ἰδοὺ δὴ εὐλογεῖτε τὸν Κύριον, 
πάντες οἱ δοῦλοι Κυρίου. 

Τῇ Δευτέρᾳ ἑσπέρας 

Ἦχος δ' 

Κύριος εἰσακούσεταί μου ἐν τῷ 

κεκραγέναι με πρὸς αὐτόν. (Δὶς) 

Στίχ. Ἐν τῷ ἐπικαλεῖσθαί με 

εἰσήκουσάς μου, ὁ Θεός της δικαι-
οσύνης μου.  

Κύριος εἰσακούσεταί μου ἐν τῷ 
κεκραγέναι με πρὸς αὐτόν. 

Τῇ Τρίτῃ ἑσπέρας 

Ἦχος α' 

Τὸ ἔλεός σου, Κύριε, κατα-
διώξει με πάσας τὰς ἡμέρας της 
ζωῆς μου. (Δὶς) 

Στίχ. Κύριος ποιμαίνει με καὶ 

οὐδέν με ὑστερήσει.  

Τὸ ἔλεός σου, Κύριε, κατα-
διώξει με πάσας τὰς ἡμέρας της 
ζωῆς μου. 

Τῇ Τετάρτη ἑσπέρας 

Ἦχος πλ. α' 

Ὁ Θεός, ἐν τῷ ὀνόματι σου 
σῶσόν με, καὶ ἐν τῇ δυνάμει σου 

κρινεῖς με. (Δὶς) 

Στίχ. Ὁ Θεὸς εἰσάκουσον τῆς 

προσευχῆς μου.  

Ὁ Θεός, ἐν τῷ ὀνόματι σου 
σῶσόν με, καὶ ἐν τῇ δυνάμει σου 
κρινεῖς με. 

Τῇ Πέμπτῃ ἑσπέρας 

Ἦχος πλ. β' 

Ἡ βοήθειά μου παρὰ Κυρίου, 
τοῦ ποιήσαντος τὸν οὐρανὸν καὶ 
τὴν γῆν. (Δὶς) 

Στίχ. Ἦρα τους ὀφθαλμούς μου 

εἰς τὰ ὄρη, ὅθεν ἥξει ἡ βοήθειά 

μου.  

Ἡ βοήθειά μου παρὰ Κυρίου, 
τοῦ ποιήσαντος τὸν οὐρανὸν καὶ 
τὴν γῆν. 

Τῇ Παρασκευῇ ἑσπέρας 

Ἦχος βαρὺς 

Ὁ Θεὸς ἀντιλήπτωρ μου εἶ, τὸ 

ΤΑ ΠΡΟΚΕΙΜΕΝΑ ΤΗΣ ΗΜΕΡΑΣ 

ΚΑΤΑ ΤΟΝ ΚΑΘΟΡΙΣΜΕΝΟΝ ΗΧΟΝ 

ἔλεός σου προφθάσει με. (Δὶς) 

Στίχ. Ἐξελοῦ με ἐκ τῶν ἐχθρῶν 

μου, ὁ Θεός.   

Ὁ Θεὸς ἀντιλήπτωρ μου εἶ, τὸ 
ἔλεός σου προφθάσει με. 

Εἶτα τὰ Ἀναγνώσματα. 

Προφητείας Ἡσαΐου τό Ἀνά-
γνωσμα, (μγ΄ 9 – 14). 

Τάδε λέγει Κύριος. Πάντα τά 
ἔθνη συνήχθησαν ἅμα, καί συνα-
χθήσονται ἄρχοντες ἐξ αὐτῶν. Τίς 

ἀναγγελεῖ ταῦτα ἐν αὐτοῖς; ἢ τά ἐξ 
ἀρχῆς τίς ἀκουστά ποιήσι ὑμῖν; 
Ἀγαγέτωσαν τούς μάρτυρας 
αὐτῶν καί δικαιωθήτωσαν καί 
εἰπάτωσαν ἀληθῆ. Γίνεσθέ μοι 
μάρτυρες, καί ἐγώ μάρτυς, λέγει 
Κύριος ὁ Θεός, καί ὁ παῖς μου, ὃν 
ἐξελεξάμην· ἵνα γνῶτε, καί πι-

στεύσητε, καί συνῆτε, ὅτι ἐγώ εἰμι. 
Ἔμπροσθέν μου οὐκ ἐγένετο 
ἄλλος Θεός καί μετ᾿ ἐμέ οὐκ ἔσται. 
Ἐγώ εἰμι ὁ Θεός, καί οὐκ ἔστι 
πάρεξ ἐμοῦ ὁ σῴζων. Ἐγώ 
ἀνήγγειλα καί ἔσωσα, ὠνείδισα, 
καί οὐκ ἦν ἐν ὑμῖν ἀλλότριος. 
Ὑμεῖς ἐμοί μάρτυρες καί ἐγώ 

Κύριος ὁ Θεός· ἔτι ἀπ᾿ ἀρχῆς ἐγώ 
εἰμι καί οὐκ ἔστιν ὁ ἐκ τῶν χειρῶν 
μου ἐξαιρούμενος. Ποιήσω, καί τίς 
ἀποστρέψει αὐτό; Οὕτως λέγει 
Κύριος ὁ Θεός ὁ λυτρούμενος 
ὑμᾶς, ὁ ἅγιος τοῦ ᾿Ισραήλ. 

Σοφίας Σολομῶντος τό Ἀνάγνω-
σμα, (γ΄, 1 - 9). 

Δικαίων ψυχαί ἐν χειρί Θεοῦ, 
καί οὐ μή ἅψηται αὐτῶν βάσανος. 
Ἔδοξαν ἐν ὀφθαλμοῖς ἀφρόνων 
τεθνάναι, καί ἐλογίσθη κάκωσις ἡ 

ἔξοδος αὐτῶν, καί ἡ ἀφ’ ἡμῶν πο-
ρεία σύντριμμα· οἱ δέ εἰσίν ἐν 

εἰρήνῃ. Καί γάρ ἐν ὄψει ἀνθρώπων 
ἐάν κολασθῶσιν, ἡ ἐλπίς αὐτῶν 
ἀθανασίας πλήρης. Καί ὀλίγα παι-
δευθέντες, μεγάλα εὐεργετηθήσο-
νται· ὅτι ὁ Θεός ἐπείρασεν αὐτούς, 
καί εὗρεν αὐτούς ἀξίους ἑαυτοῦ. 
Ὡς χρυσόν ἐν χωνευτηρίῳ ἐδοκί-
μασεν αὐτούς, καί ὡς ὁλοκάρπωμα 

θυσίας προσεδέξατο αὐτούς. Καί 
ἐν καιρῷ ἐπισκοπῆς αὐτῶν ἀνα-
λάμψουσι, καί ὡς σπινθῆρες ἐν κα-
λάμῃ διαδραμοῦνται. Κρινοῦσιν 
ἔθνη, καί κρατήσουσι λαῶν, καί 
βασιλεύσει αὐτῶν Κύριος εἰς τούς 
αἰῶνας. Οἱ πεποιθότες ἐπ’ αὐτόν 
συνήσουσιν ἀλήθειαν, καί οἱ πιστοί 

ἐν ἀγάπῃ προσμενοῦσιν αὐτῷ· ὅτι 
χάρις καί ἔλεος ἐν τοῖς ὁσίοις 
αὐτοῦ, καί ἐπισκοπή ἐν τοῖς ἐκλε-
κτοῖς αῦτοῦ.  

Σοφίας Σολομώντος τό Ἀνάγνω-
σμα, (ε΄, 15 - 23 & ς΄, 1 - 3). 

Δίκαιοι εἰς τόν αἰῶνα ζῶσι, καί 
ἐν Κυρίῳ ὁ μισθός αὐτῶν, καί ἡ 
φροντίς αὐτῶν παρά Ὑψίστῳ. Διά 
τοῦτο λήψονται τό βασίλειον τῆς 
εὐπρεπείας, καί τό διάδημα τοῦ 

κάλλους ἐκ χειρός Κυρίου· ὅτι τῇ 
δεξιᾷ αὐτοῦ σκεπάσει αὐτούς, καί 
τῷ βραχίονι ὑπερασπιεῖ αὐτῶν. 
Λήψεται πανοπλίαν, τόν ζήλον 
αὐτοῦ, καί ὁπλοποιήσει τήν κτίσιν 
εἰς ἄμυναν ἐχθρῶν. Ἐνδύσεται θώ-
ρακα, δικαιοσύνην, καί περιθήσε-
ται κόρυθα, κρίσιν ἀνυπόκριτον. 

Λήψεται ἀσπίδα ἀκαταμάχητον, 
ὁσιότητα, ὀξυνεῖ δέ ἀπότομον ὀρ-
γήν εἰς ρομφαίαν· συνεκπολεμήσει 

αὐτῷ ὁ κόσμος ἐπί τούς παράφρο-
νας. Πορεύσονται εὔστοχοι βολίδες 

ἀστραπῶν, καί ὡς ἀπό εὐκύκλου 
τόξου τῶν νεφῶν, ἐπί σκοπόν 
ἀλοῦνται, καί ἐκ πετροβόλου θυ-
μοῦ πλήρεις ριφήσονται χάλαζαι. 
Ἀγανακτήσει κατ’ αὐτῶν ὕδωρ θα-
λάσσης, ποταμοί δέ συγκλίσουσιν 
ἀποτόμως. Ἀντιστήσεται αὐτοῖς 
πνεῦμα δυνάμεως καί ὡς λαῖλαψ 

ἐκλικμήσει αὐτούς, καί ἐρημώσει 
πᾶσαν τήν γῆν ἀνομία, καί ἡ κακο-
πραγία περιτρέψει θρόνους δυ-
ναστῶν. Ἀκούσατε οὖν βασιλεῖς 
καί σύνετε, μάθετε δικασταί περά-
των γῆς. Ἐνωτίσασθε οἱ κρα-
τοῦντες πλήθους, καί γεγαυρωμέ-
νοι ἐπί ὄχλοις ἐθνῶν. Ὅτι ἐδόθη 

παρά Κυρίου ἡ κράτησις ὑμῖν, καί 
ἡ δυναστεία παρά Ὑψίστου.  

Εἴπωμεν πάντες ἐξ ὅλης τῆς ψυ-
χῆς καὶ ἐξ ὅλης τῆς διανοίας ἡμῶν 
εἴπωμεν. 

Κύριε, ἐλέησον (ἅπαξ). 

Κύριε παντοκράτορ ὁ Θεός τῶν 
πατέρων ἡμῶν, δεόμεθά Σου, 
ἐπάκουσον καὶ ἐλέησον. 

Κύριε, ἐλέησον (ἅπαξ). 

Ἐλέησον ἡμᾶς ὁ Θεὸς κατὰ τὸ 
μέγα ἒλεός Σου, δεόμεθά Σου, 
ἐπάκουσον καὶ ἐλέησον. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τοῦ Ἀρχιεπι-
σκόπου ἡμῶν (δεῖνος).  

 Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν ἀδελφῶν 
ἡμῶν, τῶν ἱερέων, ἱερομονάχων, ἱε-

ροδιακόνων καὶ μοναχῶν, καὶ 
πάσης τῆς ἐν Χριστῷ ἡμῶν ἀδελ-
φότητος.  

Κύριε, ἐλέησον (ἐκ τρίτου). 

Ἔτι δεόμεθα ὑπὲρ ἐλέους, ζωῆς, 
εἰρήνης, ὑγείας, σωτηρίας, ἐπι-
σκέψεως, συγχωρήσεως καὶ 
ἀφέσεως τῶν ἁμαρτιῶν τῶν 
δούλων τοῦ Θεοῦ, πάντων τῶν 

εὐσεβῶν καὶ ὀρθοδόξων χρι-
στιανῶν, τῶν κατοικούντων καὶ 
παρεπιδημούντων ἐν τῇ (κώμῃ, 
πόλει) ταύτῃ, τῶν ἐνοριτῶν, ἐπι-
τρόπων, συνδρομητῶν καὶ ἀφιερω-
τῶν τοῦ ἁγίου ναοῦ τούτου. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν μα-
καρίων καὶ ἀοιδίμων κτιτόρων τῆς 
ἁγίας Ἐκκλησίας ταύτης, καὶ ὑπὲρ 
πάντων τῶν προαναπαυσαμένων 
πατέρων καὶ ἀδελφῶν ἡμῶν, τῶν 
ἐνθάδε εὐσεβῶς, κειμένων, καὶ 
ἁπανταχοῦ ὀρθοδόξων. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν καρπο-
φορούντων καὶ καλλιεργούντων ἐν 
τῷ ἁγίῳ καὶ πανσέπτῳ ναῷ τούτῳ, 
κοπιώντων, ψαλλόντων καὶ ὑπὲρ 
τοῦ περιεστῶτος λαοῦ, τοῦ ἀπεκ-
δεχομένου τὸ παρὰ Σοῦ μέγα καὶ 
πλούσιον ἔλεος.  

Κύριε, ἐλέησον (ἅπαξ).  

Ὅτι ἐλεήμων καὶ φιλάνθρωπος 
Θεὸς ὑπάρχεις, καὶ σοὶ τὴν δόξαν 
ἀναπέμπομεν, τῷ Πατρὶ καὶ τῷ 
Υἱῷ καὶ τῷ Ἁγίῳ Πνεύματι, νῦν καὶ 
ἀεὶ καὶ εἰς τοὺς αἰῶνας τῶν 
αἰώνων.  

Ὁ Προεστὼς ἢ ὁ Ἀναγνώστης:  

Ἀμήν.  

Καταξίωσον, Κύριε, ἐν τῇ 
ἑσπέρᾳ ταύτῃ, ἀναμαρτήτους φυ-
λαχθῆναι ἡμᾶς.  

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν.  

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με τὰ 
δικαιώματά σου.  

Εὐλογητὸς εἶ, Δέσποτα, συνέτι-
σόν με τὰ δικαιώματά σου.  

Εὐλογητὸς εἶ, Ἅγιε, φώτισόν με 
τοῖς δικαιώμασί σου.  

Κύριε, τὸ ἔλεός σου εἰς τὸν 
αἰῶνα, τὰ ἔργα τῶν χειρῶν σου μὴ 
παρίδῃς.  

Σοὶ πρέπει αἶνος, σοὶ πρέπει 
ὕμνος, σοὶ δόξα πρέπει, τῷ Πατρὶ 
καὶ τῷ Υἱῷ καὶ τῷ Ἁγίῳ Πνεύματι, 
νῦν καὶ ἀεὶ καὶ εἰς τοὺς αἰῶνας 

τῶν αἰώνων. Ἀμήν. 

Ὁ Διάκονος: Πληρώσωμεν τὴν 

ἑσπερινὴν δέησιν ἡμῶν τῷ Κυρίῳ. 

Κύριε, ἐλέησον.  

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ Σῇ 

χάριτι. 

Κύριε, ἐλέησον.  

Τὴν ἑσπέραν πᾶσαν, τελείαν, 
ἁγίαν, εἰρηνικὴν καὶ ἀναμάρτητον, 
παρά τοῦ Κυρίου, αἰτησώμεθα. 

Παράσχου Κύριε. 

Ἄγγελον εἰρήνης, πιστὸν 
ὁδηγόν, φύλακα τῶν ψυχῶν καὶ 
τῶν σωμάτων ἡμῶν, παρά τοῦ 
Κυρίου αἰτησώμεθα. 

Παράσχου Κύριε.   

Συγγνώμην καὶ ἄφεσιν τῶν 
ἁμαρτιῶν καὶ τῶν πλημμελημάτων 
ἡμῶν, παρά τοῦ Κυρίου αἰτη-
σώμεθα. 

Παράσχου Κύριε. 

Τὰ καλὰ καὶ συμφέροντα ταῖς 
ψυχαῖς ἡμῶν καὶ εἰρήνην τῷ 
κόσμῳ, παρά τοῦ Κυρίου αἰτη-
σώμεθα. 

Παράσχου Κύριε. 

Τὸν ὑπόλοιπον χρόνον τῆς ζωῆς 
ἡμῶν ἐν εἰρήνῃ καὶ μετανοίᾳ 
ἐκτελέσαι, παρά τοῦ Κυρίου αἰτη-
σώμεθα.  

Παράσχου Κύριε. 

Χριστιανὰ τὰ τέλη τῆς ζωῆς 
ἡμῶν, ἀνώδυνα, ἀνεπαίσχυντα, 
εἰρηνικά, καὶ καλὴν ἀπολογίαν τὴν 
ἐπί τοῦ φοβεροῦ βήματος τοῦ Χρι-
στοῦ αἰτησώμεθα. 

Παράσχου Κύριε. 

Τῆς Παναγίας, ἀχράντου, ὑπε-
ρευλογημένης, ἐνδόξου Δεσποίνης 
ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παρα-
θώμεθα. 

Σοὶ, Κύριε. Ὅτι ἀγαθὸς καὶ 
φιλάνθρωπος Θεὸς ὑπάρχεις, καὶ 
σοί τὴν δόξαν ἀναπέμπομεν, τῷ 
Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων.  

Ὁ Χορός: Ἀμήν. 

Εἰρήνη πᾶσι.  

Καὶ τῷ πνεύματί σου. 

Τὰς κεφαλὰς ἡμῶν τῷ Κυρίῳ 
κλίνωμεν.  

Σοὶ, Κύριε. 

Κύριε, ὁ Θεὸς ἡμῶν, ὁ κλίνας 
οὐρανοὺς καὶ καταβὰς ἐπὶ σω-
τηρίᾳ τοῦ γένους τῶν ἀνθρώπων, 

ἔπιδε ἐπὶ τοὺς δούλους σου καὶ 
ἐπὶ τὴν κληρονομίαν σου. Σοὶ γὰρ 

τῷ φοβερῷ καὶ φιλανθρώπῳ κριτῇ, 
οἱ σοὶ δοῦλοι ὑπέκλιναν τὰς κε-
φαλάς, τοὺς δὲ αὐτῶν ὑπέταξαν 
αὐχένας; οὐ τὴν ἐξ ἀνθρώπων 
ἀναμένοντες βοήθειαν, ἀλλὰ τὸ σὸν 
περιμένοντες ἔλεος, καὶ τὴν σὴν 
ἀπεκδεχόμενοι σωτηρίαν, οὓς 
διαφύλαξον ἐν παντὶ καιρῷ, καὶ 

κατὰ τὴν παροῦσαν ἑσπέραν καὶ 
τὴν προσιοῦσαν νύκτα, ἀπὸ παντὸς 
ἐχθροῦ, ἀπὸ πάσης ἀντικειμένης 
ἐνεργίας διαβολικῆς, καὶ διαλογι-
σμῶν ματαίων καὶ ἐνθυμήσεων πο-
νηρῶν. 

Εἴη τὸ κράτος τῆς βασιλείας σου 
εὐλογημένον καὶ δεδοξασμένον, 
τοῦ Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ καὶ 
εἰς τοὺς αἰῶνας τῶν αἰώνων.  

Εἰς τήν Λιτήν. Ἰδιόμελα. 

Ἦχος α΄. 

Τόν γενναίον Ἀθλητήν Ἀναστά-
σιον, τόν ὑπέρ τῆς εὐσεβείας 

καλῶς ἀγωνισάμενον, δεῦτε λαοί 
ὑμνήσωμεν λέγοντες· Χαίροις, ὁ 
στεῤῥός τῆς πίστεως πρόμαχος, 
κατά τούς Προφῆτας καί Ἀποστό-
λους· Χαίροις, ὁ τόν Χριστόν ἔχων 
ἐν σεαυτῷ, μιμησάμενος ἔργῳ τόν 
Παῦλον· Χαίροις, ὁ τῶν καμνόντων 
ἀχείμαστος λιμήν· Χαίροις τό ἡμέ-

τερον καύχημα, καί τῆς οἰκουμένης 
ἀγαλλίαμα. 

Ἦχος β΄. 

Ὁσιομάρτυς ἔνδοξε, καί τοῦ 
Χριστοῦ φίλε γνήσιε, Ἀναστάσιε 
μακάριε, ταῖς σαῖς θερμαῖς ἱκεσί-
αις ἡμᾶς διέσωζε, δεόμεθα, ἀπό 

πᾶσης ἐχθροῦ ἐπιβουλῆς· Ὅτι σέ 
προστάτην κραταιόν κεκτήμεθα, 

καί ἀριστείας ὑπόδειγμα· Περσῶν 
δέ καί πάντων τῶν Ὀρθοδόξων ἱε-
ρόν ἐγκαλλώπισμα· Σέ ἔχομεν 
πρός Θεόν τόν μόνον φιλάγαθον, 
μεσίτην θερμόν καί ἀκοίμητον. 

Ἦχος γ΄. 

Τυραννικής ὑπεριδών μανίαν, 
ἀθλητικήν ἐπεδείξω ἀνδρείαν, ἐν 
ἀσθενείᾳ σώματος, Ὁσιομάρτυς 
Ἀναστάσις ἔνδοξε· ἐν παῤῥησίᾳ, 
τῆς εὐσεβείας ἐκήρυξας, τό μέγα 
μυστήριον· καί Περσῶν καί Μή-
δων, τῇ πλημμύρᾳ τῶν λόγων σου, 
τῆς ἀπάτης τήν φλόγα κατέσβε-

σας. Ὅθεν καί μαρτυρίου τόν στέ-
φανον δεξάμενος, παρά τοῦ ἀγω-
νοθέτου Χριστοῦ τοῦ Θεοῦ ἡμῶν, 
ἐν οὐρανοῖς αὐλιζόμενος, πρε-
σβεύων ὑπέρ τῶν ψυχῶν ἡμῶν. 

Ἦχος δ΄. 

Πίστει καί πόθῳ ἀναφλεχθείς, 
τῷ πρός τόν Δεσπότην σέ γέροντι, 
καί τῷ μαρτυρίῳ τῷ ὑπέρ Χριστοῦ 
ὥσπερ κλίμακι χρησάμενος, 
ἀνῆλθες πρός οὐρανίους λειμῶνας· 
κακεῖθεν τῇ δοθεῖση σου χάριτι, 
τάς τῶν Περσῶν καί πάντων ἡμῶν 
καταυγάζεις διανοίας· Ἵνα ἐν κα-
θαρᾷ καρδίᾳ ἐπιτελοῦσιν, τήν σήν 

πανίερον μνήμην, Ὁσιομάρτυς 
Ἀναστάσιε. 

Δόξα. Ἦχος πλ. α΄. 

Ὅσιε Πάτερ, νικητής Μήδων καί 
Χαλδαίων γέγονας τῶν νοητῶν, 
πᾶσαν Βαβυλῶνος πλάνην καθε-

λών, τῇ δυνάμει τοῦ Σταυροῦ· οὐ 
τῷ λείῳ τῶν ἡδονῶν ἐθέλχθης, οὐ 
τό πῦρ τῶν πειρασμῶν ἐδειλίασας· 

διό Χριστός ὁ Θεός ἡμῶν βραβείοις 
σε νικητικοῖς ἐστεφάνωσε· καί νῦν 

σύν Ἀγγέλοις παριστάμενος, πρός 
Κύριον ἱκέτευε, αἰτούμενος εἰρήνη 
τῷ κόσμῳ, καί ταῖς ψυχαῖς ἡμῶν τό 
μέγα ἔλεος. 

Καί νῦν. Θεοτοκίον. 

Μακαρίζομέν σε Θεοτόκε Παρ-
θένε, καί δοξάζομέν σε οἱ πιστοί 
κατά χρέος, τήν πόλιν τήν ἄσει-
στον, τό τεῖχος τό ἄῤῥηκτον, τήν 
ἀῤῥαγῆ προστασίαν, καί κατα-

φυγή τῶν ψυχῶν ἡμῶν. 

Εἰς τόν Στίχον, Στιχηρά Προσόμοια. 

Ἦχος πλ. α΄. Χαίροις ἀσκητικῶν. 

Χαίροις Ὁσιομάρτυς Χριστοῦ, 
τοῦ Παρακλήτου θεοκίνητον ὄργα-

νον· τόν νοῦν γάρ ἀποκαθάρας δι’ 
ἐγκρατείας πολλῆς, τοῦ φωτός τοῦ 
θείου πλήρης γέγονας· ἐντεῦθεν 
ἐξέλαμψας, ὥσπερ λύχνος λαμπρό-
τατος, ἐν τῇ Περσίᾳ, εὐσεβείας δι-
δάγμασι, λύων ἅπασαν, τῶν ψυχῶν 
τήν σκοτόμαιναν· Ὅθεν καί τῆς 
ἀθλήσεως, ἀνύσας τό στάδιον, 

Ἀναστάσιε ἀλήκτου, κατηξιώθης 
λαμπρότητος· Χριστόν ἱκετεύων, 
ταῖς ψυχαῖς ἡμῶν δοθῆναι, τό μέγα 
ἔλεος. 

Στίχ. Θαυμαστός ὁ Θεός ἐν τοῖς 

Ἁγίοις αὐτοῦ. 

Χαίροις Ὁσιομάρτυς Χριστοῦ, 
Ὁσίων κλέος καί Μαρτύρων 
ἀγλάϊσμα· ὁ λύχνος ὁ φωτοφόρος 
ἀσκητικῆς ἀγωγῆς, καί διδασκα-
λίας στόμα ἔνθεον, Ἁγίων καλλώ-

πισμα, Ὀρθοδόξων ὡράϊσμα, Περ-
σίας θεῖον καί περίδοξον βλά-
στημα, Ἐκκλησίας δέ, λαμπηδών 

θεοφώτιστος· στήλη ἠθῶν σεμνότη-
τος· δοχεῖον πολύτιμον, τοῦ Πανα-

γίου Πνεύματος, Ἀναστάσιε θεο-
φόρε· Χριστόν ἐκδυσώπει, ταῖς ψυ-
χαῖς ἡμῶν δοθῆναι, τό μέγα ἔλεος. 

Στίχ. Τοῖς Ἁγίοις τοῖς ἐν τῇ γῇ 

αὐτοῦ ἐθαυμάστωσεν ὁ Κύριος. 

Χαίροις ἀκτινοβόλε χρυσέ, ὁ ἐν 
πυρί δοκιμασθείς καί ἀκίβδηλος, 
τοῖς πᾶσι φανείς, θεόφρον· ἐν τῇ 
ἀλήκτω ζωῇ, οὐρανοπολίτης παρα-
γέγονας· καί νῦν Ἀναστάσιε, στε-
φανίτης γενόμενος, χαίρων αὐλίζη 

σύν Ὁσίοις καί Μάρτυσι, ἐν τῇ θέᾳ, 
τοῦ Λυτρωτοῦ σου γηθόμενος. 
Μάρτυς Χριστοῦ πανθαύμαστε, 
Ὁσίων ὑπόδειγμα, θείου ἐλέους 
ρανίδας ὁ πλουσιόδωρος Κύριος, 
ἡμῖν ἐπιστᾶξαι, τῇ πρεσβείᾳ σου 
δυσώπει, ἀφθόνως πάντιμε. 

Δόξα. Ἦχος δ΄. 

Ἀσκητικοῖς προκαθαρθείς ἀγω-
νίσμασιν, ἀθλητικῶν καμάτων 
ἐκοινώνησας Ἀναστάσιε Ὁσιομάρ-

τυς· τῷ γάρ θείῳ θελήματι, προθύ-
μως διακονῶν, Ἀποστολικόν ἐπε-
δείξω ζῆλον, καί πολλῶν σωτηρίας 
ὤφθης πρόξενος, διδαχαῖς Ἁγίαις, 
καί ὡς Ὅσιος καί Μάρτυς, εὐαρε-
στήσας Χριστῷ, Περσῶν τό ἱερό 
ἐγκαλλώπισμα· Πρέσβευε Πάτερ, 
ὑπέρ τῶν εὐφημοῦντων σε. 

Καί νῦν. Θεοτοκίον. 

Ἐκ παντοίων κινδύνων, τους 
δούλους σου, φύλαττε, εὐλογημένη 

Θεοτόκε, ἵνα σέ δοξάζομεν τήν ἐλ-
πίδα τῶν ψυχῶν ἡμῶν. 

ΙΕΡΕΥΣ: Νῦν ἀπολύεις τὸν 

δοῦλόν σου, Δέσποτα, κατὰ τὸ 
ῥῆμά σου, ἐν εἰρήνῃ, ὅτι εἶδον οἱ 



22-01-      ΕΣΠΕΡΙΝΟΣ ΑΓΙΟΥ ΟΣΙΟΜΑΡΤΥΡΟΣ ΑΝΑΣΤΑΣΙΟΥ ΤΟΥ ΠΕΡΣΟΥ. 

11 
 

ὀφθαλμοί μου τὸ σωτήριόν σου, ὃ 
ἡτοίμασας κατὰ πρόσωπον 

πάντων τῶν λαῶν, φῶς εἰς 
ἀποκάλυψιν ἐθνῶν, καὶ δόξαν 
λαοῦ σου Ἰσραήλ. 

Ὁ Ἀναγνώστης: Ἅγιος ὁ Θεός, 

Ἅγιος Ἰσχυρός, Ἅγιος Ἀθάνατος, 
ἐλέησον ἡμᾶς. (ἐκ γ΄).  

Δόξα Πατρὶ... Καὶ νῦν...  

Παναγία Τριάς, ἐλέησον ἡμᾶς.  

Κύριε, ἱλάσθητι ταῖς ἁμαρτίαις 
ἡμῶν,  

Δέσποτα, συγχώρησον τὰς 
ἀνομίας ἡμῖν.  

Ἅγιε, ἐπίσκεψαι καὶ ἴασαι τὰς 
ἀσθενείας ἡμῶν, ἕνεκεν τοῦ 

ὀνόματός σου.  

Κύριε, ἐλέησον, Κύριε, ἐλέησον, 
Κύριε, ἐλέησον.  

Δόξα Πατρὶ... Καὶ νῦν...  

Πάτερ ἡμῶν ὁ ἐν τοῖς οὐρανοῖς, 
ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου, ὡς ἐν οὐρανῷ, καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον, καὶ ἄφες ἡμῖν τὰ 
ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 

μὴ εἰσενέγκῃς ἡμᾶς εἰς πειρασμόν, 
ἀλλὰ ῥῦσαι ἡμᾶς ἀπὸ τοῦ πονη-
ροῦ. ὁ ἱερεὺς: Ὅτι σοῦ ἐστὶν ἡ βα-
σιλεία καὶ ἡ δύναμις καὶ ἡ δόξα 
τοῦ Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ καὶ 
εἰς τοὺς αἰῶνας τῶν αἰώνων.  

ΧΟΡΟΣ: Ἀμήν.  

ὁ ἱερεὺς: Ὅτι σοῦ ἐστὶν ἡ βασιλεία 

καὶ ἡ δύναμις καὶ ἡ δόξα τοῦ Πα-
τρὸς καὶ τοῦ Υἱοῦ καὶ τοῦ Ἁγίου 
Πνεύματος, νῦν καὶ ἀεὶ καὶ εἰς 

τοὺς αἰῶνας τῶν αἰώνων.  

ΧΟΡΟΣ: Ἀμήν.     Ἀπολυτίκια. 

Ἦχος α΄. Τῆς ἐρήμου πολίτης. 

Τῶν Μαρτύρων τό κλέος καί 
Ὁσίων τό καύχημα, καί τόν θησαυ-
ρόν τῆς Περσίας, τόν σοφόν Ἀνα-
στάσιον· τόν μέγα ἀντιλήπτορα πι-
στῶν, τόν κήρυκα τῆς πίστεως 
ἡμῶν· ταῖς ἀγγελικαῖς ὑμνωδίαις, 
εὐφημοῦμεν σε λέγοντες· Δόξα τῷ 

δεδωκότι σοι ἰσχύν, δόξα τῷ σέ 
στεφανώσαντι, δόξα τῷ ἐνεργοῦντι 
διά σοῦ πᾶσιν ἰάματα. 

Δόξα. Ἕτερον. Ὅμοιον. 

Σοφίαν τῇ θεόθεν δεδομένη κο-
σμούμενος, ἐκήρυξας τοῖς Πέρσαις 
τοῦ Σωτῆρος τό ὄνομα, καί τούτῳ 
ὡς θυσία καθαρᾷ, προσήχθης Πά-
τερ προθυμώτατα· διό Ὁσιομάρτυς 
Ἀναστάσιε, τιμῶντες ἀνακράζομεν· 
Δόξα τῷ παρασχόντι σοι ἰσχύν, 

δόξα τῷ σέ στεφανώσαντι, δόξα 
τῷ χορηγοῦντι διά σοῦ, ἡμῖν πται-
σμάτων ἄφεσιν.  

Καί νῦν. Θεοτοκίον. 

Τοῦ Γαβριήλ φθεξαμένου, σοί, 
Παρθένε τό Χαῖρε, σύν τῇ φωνῇ 
ἐσαρκοῦτο, ὁ τῶν ὅλων Δεσπότης, 
ἐν σοί τῇ ἁγίᾳ κιβωτῷ, ὡς ἔφη ὁ 
δίκαιος Δαυΐδ, ἐδείχθης πλατυτέρα 
τῶν οὐρανῶν, βαστάσασα τόν Κτί-
στην σου. Δόξα τῷ ἐνοικήσαντι ἐν 

σοί, δόξα τῷ προελθόντι ἐκ σοῦ, 
δόξα τῷ ἐλευθερώσαντι ἡμᾶς, διά 
τοῦ τόκου σου. 

Ἀπόλυσις 

ΙΕΡΕΥΣ: Σοφία!  

Ὁ Ἀναγνώστης: Εὐλόγησον.  

ΙΕΡΕΥΣ: Ὁ ὤν εὐλογητὸς Χρι-

στὸς ὁ Θεὸς ἡμῶν πάντοτε νῦν καὶ 

ἀεὶ καὶ εἰς τούς αἰῶνας τῶν αἰώ-
νων.Ἀμήν.  

Ὁ Ἀναγνώστης: Στερεώσαι, Κύριος 

ὁ Θεός, τὴν ἁγίαν καὶ ἀμώμητον 
πίστιν τῶν εὐσεβῶν καὶ ὀρθοδόξων 
Χριστιανῶν, σὺν τῇ ἁγίᾳ αὐτοῦ 

Ἐκκλησίᾳ καὶ τῇ χώρᾳ, νήσῳ, 
κώμη, Μητροπόλει, Ἐνορία ταύτῃ 
εἰς αἰῶνας αἰώνων. Ἀμήν.  

ΙΕΡΕΥΣ: Ὑπεραγία Θεοτόκε 

σῶσον ἡμᾶς.  

Ὁ Ἀναγνώστης: Τὴν τιμιωτέραν 

τῶν Χερουβείμ, καὶ ἐνδοξοτέραν 
ἀσυγκρίτως τῶν Σεραφείμ, τὴν 
ἀδιαφθόρως Θεὸν Λόγον τε-

κοῦσαν, τὴν ὄντως Θεοτόκον, σὲ 
μεγαλύνομεν.  

ΙΕΡΕΥΣ: Δόξα σοι ὁ Θεός, ἡ 

ἐλπὶς ἡμῶν, Κύριε, δόξα Σοι.  

Ὁ Ἀναγνώστης: Δόξα Πατρὶ καὶ 

Υἱῷ καὶ Ἁγίω Πνεύματι, καὶ νῦν 
καὶ ἀεὶ καὶ εἰς τοὺς αἰῶνας τῶν 
αἰώνων. Ἀμήν. Κύριε ἐλέησον, Κύ-
ριε ἐλέησον, Κύριε ἐλέησον. Πάτερ 

Ἅγιε εὐλόγησον.  

ΙΕΡΕΥΣ: Χριστὸς ὁ ἀληθινὸς 

Θεὸς ἡμῶν, ταῖς πρεσβείαις τῆς 
παναχράντου καὶ παναμώμου 

ἁγίας αὐτοῦ Μητρός· δυνάμει τοῦ 
τιμίου καὶ ζωοποιοῦ Σταυροῦ· 
προστασίαις τῶν τιμίων, ἐπουρα-
νίων δυνάμεων ἀσωμάτων· ἱκεσί-
αις τοῦ τιμίου καὶ ἐνδόξου, προφή-
του προδρόμου καὶ βαπτιστοῦ 
Ἰωάννου· τῶν ἁγίων, ἐνδόξων καὶ 
πανευφήμων ἀποστόλων, τῶν 

ἁγίων ἐνδόξων καὶ καλλινίκων 
μαρτύρων· τῶν ὁσίων καὶ θεοφό-
ρων πατέρων ἡμῶν· τοῦ ἁγίου (τοῦ 

ναοῦ)· τῶν ἁγίων καὶ δικαίων θεο-

πατόρων Ἰωακεὶμ καὶ Ἄννης· τοῦ 
ἁγίου(τῆς ἡμέρας), οὖ καὶ τὴν μνή-

μην ἐπιτελοῦμεν,  καὶ πάντων τῶν 
ἁγίων, ἐλεήσαι καὶ σώσαι ἡμᾶς, ὡς 
ἀγαθὸς καὶ φιλάνθρωπος.  

ΙΕΡΕΥΣ: Δι’ εὐχῶν τῶν ἁγίων 

πατέρων ἡμῶν, Κύριε Ἰησοῦ Χρι-
στέ, ὁ Θεὸς ἡμῶν, ἐλέησον καὶ 
σῶσον ἡμᾶς. 

Ὁ Ἀναγνώστης: Ἀμήν. 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 


